
წინამდებარე პოლიტიკის დოკუმენტში განხილულია საქართველოში ოჯახში ბავშვთა მიმართ ძალადობის პრობლემა, რომელიც განპირობებული არის ოჯახში ბავშვზე ფიზიკური ზეწოლის/ძალადობის, როგორც აღზრდის ერთ-ერთი მისაღები მეთოდის გამოყენებისადმი პოზიტიური დამოკიდებულებით.
საქართველოში ოჯახში ბავშვზე ფიზიკური ზეწოლა/ძალადობა აღზრდის ერთ-ერთ მისაღებ მეთოდად განხილვა დაკავშირებული არის ერთის მხრივ ოჯახში ბავშვის მიმართ აღზრდის გავრცელებულ სოციალურ  ნორმაში არსებულ  პრობლემასთან და ბავშვზე განხორციელებული ძალადობის მოწმის მხრიდან ძალადობაზე რეაგირების იშვიათ შემთხვევებთან, ხოლო მეორეს მხრივ ცოდნის არარსებობასთან ოჯახში ბავშვის აღზრდის შესაძლო ალტერნატივების შესახებ.
აღნიშნული პოლიტიკის დოკუმენტში წარმოდგენილი არის 3 წლის განმავლობაში, ოჯახში ბავშვზე ფიზიკური ძალადობის, როგორც აღზრდის მისაღები მეთოდის მიმართ პოზიტიური დამოკიდებულების 30%-ით შემცირების მიზნით შერჩეული ალტერნატივები, რომელბიც შეფასებულია როგორც მათი დადებითი და უარყოფითი მხარეების, ისე ეფექტიანობის მულტიფაქტორული ანალიზის მიხედვით.
დოკუმენტში აგრეთვე წარმოდგენილია დასკვნა და რეკომენდაციები, რომლებიც ხელს შეუწყობს საუკეთესო ალტერნატივის წარმატებით განხორციელებას..ოკუმენტში არის ყველაზე ძლიერი ალტერნატივაითი მხარეების, ისე ეფექტიანობის მულტიფაქტორული ანალიზის მიხედვით, რომელთა შეჯამებითაც 

პრობლემის გლობალური კონტექსტი

ჯანმრთელობის მსოფლიო ორგანიზაციის შეფასებით, ყოველწლიურად გლობალურად 2-17 წლამდე ასაკის 1 მილიონზე მეტი ბავშვი განიცდის ფიზიკურ, სექსუალურ ან ფსიქოლოგიურ ძალადობას. ყოველ ხუთ წუთში 1 ბავშვი კვდება ძალადობის მიზეზით (41 000 ბავშვი 15 წლამდე ასაკის წელიწადში).[footnoteRef:1]  [1:  World Health Organization. Violence Against Children: https://www.who.int/mediacentre/factsheets/violence-against-children/en/] 

ძალადობას აქვს სერიოზული და გრძელვადიანი შედეგები მსხვერპლისთვის და შეიძლება ღრმა ზეგავლენა მოახდინოს  ფსიქოლოგიაზე, ჯანმრთელობაზე, განვითარებაზე, სწავლაში მოსწრებასა და სოციალურ პროგრესზე. კვლევის მიხედვით,  ბავშვთა მიმართ ძალადობის შედეგების აღმოფხვრის გლობალური ეკონომიკური ხარჯი საკმაოდ მაღალია და 7 ტრილიონ აშშ დოლარს აჭარბებს წელიწადში[footnoteRef:2]. [2:  United Nations. Sustainable Development Goals: Knowledge Platform: https://sustainabledevelopment.un.org/topics/violenceagainstchildren] 

არასრულწლოვანებზე ძალადობა კომპლექსურია და გლობალურ პრობლემას წარმოადგენს. არასრულწლოვნებზე ძალადობის სხვადასხვა ფორმებს გამოყოფენ: ფიზიკური, ფსიქოლოგიური, ეკონომიკური, სექსუალური, იძულებითი, უგულებელყოფა და ა.შ. ასევე მრავალფეროვანია ძალადობის რისკ-ფაქტორებიც: ბავშვის ხასიათი, სპეციალური მოვლის საჭიროება, არასასურველი ბავშვი, ეკონომიკური, სოციალური და ეთნიკური გარემო და ა.შ[footnoteRef:3].  [3:  World Health Organization. Child Violence: https://www.who.int/en/news-room/fact-sheets/detail/child-maltreatment] 

ჯანმოს ევროპის ბიუროს ინფორმაციით, ბავშვზე ძალადობა საზოგადოებრივი ჯანდაცვის მნიშვნელოვან გამოწვევას წარმოადგენს და გავლენას ახდენს 55 მილიონ ბავშვზე ევროპის რეგიონში. აქედან 9.6% არის სექსუალური ძალადობის, 16.3% ფიზიკური უგულებელყოფის, 18.4% ემოციური უგულებელყოფის, 22.9% ფიზიკური ძალადობის და 29.6% ემოციური ძალადობის შემთხვევები.  ევროპის რეგიონის 49 ქვეყანაში ჩატარებულმა კვლევამ აჩვენა, რომ ძალადობით გამოწვეული გარდაცვალება 1.6-ჯერ მაღალია დაბალშემოსავლიან ქვეყნებში მაღალშემოსავლიან ქვეყნებთან შედარებით. (0.37 ასი ათას მოსახლეზე და 0.23 ასი ათას მოსახლეზე შესაბამისად)[footnoteRef:4].  [4:  European Status Report on Preventing Child Maltreatment 2018: http://www.euro.who.int/__data/assets/pdf_file/0017/381140/wh12-ecm-rep-eng.pdf?ua=1] 

ბავშვთა ძალადობის ყველა ფორმისგან დაცვა წარმოადგენს ფუნდამენტურ უფლებას და განმტკიცებულია გაეროს ბავშვთა უფლებების კონვენციით. გაეროს მდგრადი განვითარების (SDGs) 2030 დღის წესრიგში  ბავშვთა მიმართ ძალადობის ყველა ფორმის დასრულების პრიორიტეტულობამ (ამოცანა 16.2) ახალი იმპულსი მისცა ბავშვთა უფლებების დაცვას იცხოვრონ შიშის, უგულებელყოფის, ზეწოლის და ძალადობის გარეშე.

საქართველოში, ისევე როგორც მთელს მსოფლიოში არასრულწლოვანებზე ძალადობის პრობლემა მწვავედ დგას. საქართველოს კანონით „ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვის და დახმარების შესახებ“ რეგულირდება არასრულწლოვანის კანონიერი ინტერესების უგულებელყოფა და ძალადობა[footnoteRef:5]. [5:  საქართველოს კანონი „ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვის და დახმარების შესახებ: “https://matsne.gov.ge/ka/document/view/26422?publication=14] 

ძალადობა არის ნებისმიერი ქმედება, რომელიც აკნინებს ან დაზიანებით ემუქრება ბავშვის ფსიქიკურ და ფიზიკურ კეთილდღეობას და ამასთანავე საფრთხეს უქმნის მის ჯანმრთელობას და განვითარებას. ბავშვთა მიმართ ძალადობრივი ქცევა შეიძლება იყოს ერთჯერადი აქტი, როგორიცაა, მაგალითად, ბავშვის ცემა ტირილის შეწყვეტის ან დამორჩილების მიზნით და ასევე ბავშვთან ურთიერთობის, ქცევის მუდმივი ფორმა, როგორიცაა, მაგალითად, ზრუნვის არარსებობა ან ემოციური ზეწოლა. 
საქართველოს შინაგან საქმეთა სამინისტროს მონაცემებით, 2015-2018 წლებში ოჯახში ძალადობის შემთხვევები თითქმის გაორმაგდა (ცხრილი N1), რაც მარეგულირებელი გარემოს მოწესრიგებით და გამოვლენის გაუმჯობესებით აიხსნება. 

ცხრილი N1: ოჯახში ძალადობის სტატისტიკა
	 წელი
	ფიზიკური
	ფსიქოლოგიური
	ეკონომიკური
	სექსუალური
	იძულება
	უგულებე-ლყოფა

	2015
	1208
	2626
	143
	19
	146
	- 

	2016
	1151
	3001
	129
	11
	96
	-

	2017
	990
	4176
	143
	9
	97
	24

	2018 
	1636
	6895
	193
	24
	70
	54


წყარო: საქართველოს შინაგან საქმეთა სამინისტრო

ოჯახში ძალადობის ფორმებიდან 2015-2018 წლებში ყველაზე ხშირად ადგილი აქვს ფსიქოლოგიური (163%-იანი) და ფიზიკური (35%-იანი) ძალადობის შემთხვევებს. 

დიაგრამა N1: ოჯახში ძალადობის სტატისტიკა ძირითადი ფორმების მიხედვით

წყარო: საქართველოს შინაგან საქმეთა სამინისტრო


ქვემოთ მოცემულ ცრილში (იხ. ცხრილი N2) წარმოდგენილია 2015–2018 წლებში დაფიქსირებული ძალადობის მსხვერპლთა შესახებ სტატისტიკური მონაცემები ძალადობის მსხვერპლთა სქესისა და ასაკის მიხედვით.

ცხრილი N2: ოჯახში ძალადობისთვის გაცემული შემაკავებელი ორდერები
	
	სულ მსხვერ-პლი
	მამრობითი სქესი
	მდედრობითი სქესი

	
	
	სულ
	უცნო-ბი
	< 16
	17-24
	25-44
	> 45
	სულ
	უცნო-ბი
	< 16
	17-24
	25-44
	> 45

	2015
	2638
	337
	1
	36
	23
	70
	207
	2301
	8
	51
	281
	1294
	667

	2016
	3002
	388
	0
	60
	32
	67
	229
	2614
	6
	79
	298
	1483
	748

	2017
	4096
	497
	6
	57
	39
	117
	278
	3599
	12
	103
	371
	2043
	1070

	2018      
	7206
	6641
	1010
	3
	107
	93
	242
	565
	6081
	48
	164
	644
	3278


წყარო: საქართველოს შინაგან საქმეთა სამინისტრო

როგორც ცხრილიდან ჩანს, 2015 წლიდან 2018 წლამდე გამოცემული შემაკავებელი ორდენების რაოდენობა მკვეთრად გაიზარდა. თუ 2016 წელს, 2015 წელთან შედარებით, აღნიშნული მაჩვენებლის 13%-იანი ზრდა დაფიქსირდა,  შემაკავებელი ორდენების 65%-იანი ზრდა ფიქსირდება 2018 წლის 2017 წლის მონაცემთან შედარებისას.
როგორც N2 გრაფიკიდან ჩანს მსხვერპლ არასრულწლოვნებში ჭარბობს მამრობითი სქესის ბავშვები.  ამასთან, აღსანიშნავია რომ 2018 წელს, გასულ წელთან შედარებით, ოჯახში არასრულწლოვნებზე ძალადობა 69%-ითაა გაზრდილი, რაც უფრო მეტად ფაქტების გამოვლენის გაუმჯობესებიტაა განპირობებული, ვიდრე ძალადობის რაოდენობების ზრდით. 

დიაგრამა N2: არასრულწლოვანი მსხვერპლი გენდერის ჭრილში 2015-2018 წწ


წყარო: საქართველოს შინაგან საქმეთა სამინისტრო
 
ბავშვებმა შესაძლოა ძალადობა განიცადონ სხვადასხვა პიროვნებებისაგან. აღნიშნულის დადასტურებაა სოციალური მომსახურების სააგენტოს მონაცემები: 2017 წელს ბავშვზე ძალადობის ფაქტთან დაკავშირებით მიღებული მომართვების საერთო რაოდენობიდან (840 შემთხვევა) 72.4%-ში მოძალადე მშობელი ან ოჯახის სხვა წევრი აღმოჩნდა, ხოლო 2018 წლის მონაცემებით ბავშვზე ძალადობის ფაქტთან დაკავშირებით შემოსული მომართვების საერთო 2860 შემთხვევიდან 23.5% (672). 2017-2018 წლების მონაცემებით, მშობლების ან ოჯახის სხვა წევრების მხრიდან ბავშვზე ძლადობის შემთხვევებმა 10.5%-ით მოიმატა. 
მცდარია წარმოდგენა იმის შესახებ, რომ თითქოს მოძალადე ადამიანები არარაციონალურები ან დანარჩენებისაგან განსხვავებულნი არიან. ხშირად გარემომცველებს არ სურთ იმის დაჯერება, რომ „გარეგნულად ასეთი წესიერი" ადამიანი შეიძლება სასტიკად ეპყრობოდეს ოჯახის წევრებს.
გაეროს ბავშვთა ფონდის 2016 წლის კვლევის მიხედვით (სოციალური ნორმების ანალიზი ბავშვთა მიმართ ძალადობის კონტექსტში), ბავშვთა მიმართ ძალადობას განაპირობებს საზოგადოებაში გავრცელებული აღზრდის სტილი, რომელიც მისაღებად მიიჩნევს ბავშვების აღზრდისას ფიზიკური და ფსიქოლოგიური დასჯის მეთოდების გამოყენებას მშობლების/მასწავლებლების მიერ და ფიზიკური ძალადობის ფაქტებზე რეაგირების დაბალი დონე.
აღნიშნულის განმაპირობებელია წლების მანძილზე დამკვიდერებული მენტალიტეტი „მტრად გაზარდე, მოყვარედ გამოგადგება“. მშობლებისთვის ძალადობის აუცილებლობა გამართლებულია „კარგი შვილის" გაზრდის სურვილით და თუ ბავშვი არ შეესაბამება მშობლის წარმოდგენას კარგი ბავშვის შესახებ, მაშინ ძალადობა დასაშვებია. ხშირია ისეთი შემთხვევებიც, როდესაც ძალადობაზე პასუხისმგებლობის არიდება ხდება, მოძალადე ძალადობაზე პასუხისმგებლობას აკისრებს ბავშვს და არა საკუთარ თავს („თავი გამალახინა"). გარკვეულ შემთხვევებში კი ძალადობის ობიექტიც ამართლებს აღზრდის ძალადობრივი მეთოდების გამოყენებას („ჩემთვის კარგი უნდოდა და იმიტომ მცემდა") რაც დაუშვებელია. მაშინაც კი, როცა ძალადობის ყველასათვის მიუღებელ ფორმასთან გვაქვს საქმე, მოწმის მხრიდან ძალადობაზე რეაგირების დონე არის ძალიან დაბალი. 
არასრულწლოვნის მიმართ ძალადობის სოციალური ნორმების განმაპირობებელი დამოკიდებულებების, აღქმის და რწმენების გარდა ნორმის ცვლილებას ხელს უშლის აღზრდის პოზიტიური მეთოდების შესახებ ცოდნის ნაკლებობა. საზოგადოების ის ნაწილი, რომელსაც გაცნობიერებული აქვთ ძალადობრივი მეთოდების ნეგატიური შედეგები, აღიარებს რომ არ იცის როგორ მოიქცეს პრობლემურ სიტუაციაში[footnoteRef:6].  [6:  გაეროს ბავშვთა ფონდი: სოციალური ნორმების ანალიზი ბავშვთა მიმართ ძალადობის კონტექსტში, 2016: http://unicef.ge/uploads/Report-Social-Norms-Analysis_GE_Final.pdf] 

მაგრამ ის გარემოება, რომ არასრულწლოვნებზე აღნიშნული ტიპის ძალადობას ადგილი აქვს ოჯახში არ ამცირებს მის საზოგადოებრივ საშიშროებას. მისი გამომწვევი მიზეზები არაერთგვაროვანია, პრობლემის არსი კი კომპლექსურია. მას არ გააჩნია რასობრივი, სოციალური, კულტურული თუ ტერიტორიული საზღვრები. ძალადობა ყველა ფენის და ეროვნული თუ ეთნიკური ჯგუფის, საზოგადოების თითოეული წევრის სიცოცხლეს და ჯანმრთელობას უქმნის საფრთხეს, წარუშლელ კვალს ტოვებს მათ ფსიქიკაზე და ამახინჯებს მათ ცხოვრებას, უყალიბებს შიშის და სირცხვილის კომპლექსს. 
ყოველივე ზემოაღნიშნულით გამოიკვეთა მთავარი პრობლემა: საქართველოში ოჯახში ბავშვზე ფიზიკური ზეწოლა/ძალადობა აღზრდის ერთ-ერთ მისაღებ მეთოდად განიხილება. ქვემოთ მოცემული სურათით წარმოდგენილია პრობლემების ხე.


დიაგრამა N3. პრობლემების ხე
[image: ]

საქართველოში ბავშვთა მიმართ ძალადობისადმი ტოლერანტული დამოკიდებულების შესაცვლელად მნიშვნელოვანი ნაბიჯების გადადგმაა საჭირო.  იმისთვის, რომ დაძლეულ იქნას მოსაზრება, თითქოს ბავშვთა მიმართ ძალადობის ზოგიერთი ფორმა დასაშვებია, აუცილებელია ამაღლდეს საზოგადოების ცნობიერების დონე. ოჯახში ბავშვების აღზრდის პოზიტიური მეთოდების ნაკლებობა მნიშვნელოვანი პრობლემაა, რომელიც უნდა მოგვარდეს მშობელთა შორის ცოდნის გავრცელების  და უნარ–ჩვევების განვითარების გზით.
ოჯახში ძალადობის პრევენციის უმნიშვნელოვანეს ასპექტს წარმოადგენს ბავშვის ფიზიკური დასჯის შესახებ საზოგადოების ცნობიერების შეცვლა. საჭიროა მშობლების ინფორმირება და ცოდნის ხარისხის ამაღლება იმის შესახებ, რომ ბავშვის ფიზიკური დასჯით შეუძლებელია ბავშვის სრულფასოვანი განვითარება და აღმზრდელობითი მიზნების მიღწევა.

[bookmark: _Toc536122040]


პრობლემის გადაჭრის გზები/ალტერნატივები

პრობლემის არსი მდგომარეობს იმაში, რომ საქართველოში ოჯახში ბავშვზე ფიზიკური ზეწოლა/ძალადობა აღზრდის ერთ-ერთ მისაღებ მეთოდად განიხილება, შესაბამისად აღნიშნული დოკუმენტის მიზანს წარმოადგენს ოჯახში ბავშვზე ფიზიკური ზეწოლის/ძალადობის, როგორც აღზრდის მისაღები მეთოდის მიმართ დამოკიდებულების შეცვლა.
აღნიშნულ დოკუმენტში წარმოდგენილი პრობლემის მოგვარების და მიზნის მიღწევისთვის მნიშვნელოვანი ამოცანაა 3 წლის განმავლობაში, ოჯახში ბავშვზე ფიზიკური ძალადობის, როგორც აღზრდის მისაღები მეთოდის მიმართ პოზიტიური დამოკიდებულების 30%-ით შემცირება.
დოკუმენტში წარმოდგენილი ალტერნატივების მიხედვით ბავშვებზე ძალადობის მიმართ დამოკიდებულების განმსაზღვრელი სოციალური ნორმების ცვლილებაზე მიმართული სამიზნე აუდიტორია დაიყო 3 ჯგუფად:  

	პირველადი აუდიტორია
	პროფესიული აუდიტორია
	მეორადი აუდიტორია

	· მშობლები
· მეურვეები
· ოჯახის წევრები
· არასრულწლოვნები
	· ექიმები
· მასწავლებლები
· საპატრულო პოლიცია
· სოციალური მუშაკები
	· მედია
· ექსპერტები
· საჯარო ინსტიტუტები
· ბიზნეს სექტორი




ბავშვთა მიმართ ძალადობის საკითხებთან დაკავშირებული სოციალური ნორმების ცვლილების პირველად სამიზნე აუდიტორიად პირველ რიგში უნდა მოვიაზროთ მშობლები და მეურვეები, ასევე ოჯახის წევრები, რადგან მათში უნდა მოხდეს ნორმების სახეცვლილება. ამასთან ბავშვთა მიმართ ძალადობის ფაქტებზე რეაგირებაც მოითხოვს ფართო აუდიტორიის, არსებული და პოტენციური მშობლების, ასევე ოჯახის წევრების აქტიურობას და ახლებურად აზროვნებას.  პროფესიული და ე.წ. მეორადი აუდიტორია კი პირველად აუდიტორიაზე გავლენის მოხდენისა და სოციალური ნორმების შეცვლის ხელშეწყობისათვის უნდა იქნას გამოყენებული. შესაბამისად ამ ტიპის სამიზნე ჯგუფებზეც უნდა წარმოებდეს სპეციფიკური კომუნიკაცია და უნდა ხდებოდეს მათი ჩართვა საჯარო თუ ყოფით დისკუსიებში. 
საქართველოში ოჯახში არასრულწლოვანზე ფიზიკური ზეწოლა/ძალადობა აღზრდის ერთ-ერთ მისაღებ მეთოდად რომ არ განიხილებოდეს წარმოდგენილია პრობლემის გადაჭრის სამი ალტერნატული გზა. 

I ალტერნატივა: 3 წლის განმავლობაში ყოველწლიურად, არანაკლებ ორ თვეში ერთხელ რეიტინგულ გადაცემებში თემის სიმწვავის წარმოჩენა.

სამიზნე აუდიტორიის აზრის ფორმირებაზე, ბოლო პერიოდში, მნიშვნელოვან გავლენას ახდენს მედია, განსაკუთრებით კი რეიტინგულ გადაცემების გამოყენებით გავრცელებული ინფორმაცია. შესაბამისად მნიშვნელოვანია რეიტინგულ გადაცემებში დისკუსიების ინიცირება, საზოგადოების ცნობიერების ამაღლება და ოჯახში ძალადობის საწინააღმდეგო კამპანიების წარმართვა. ეს ინიციატივები მიზნად ისახავს საზოგადოებისათვის მეტი ინფორმაციის მიწოდებას, რაც ადამიანებს შესაძლებლობას მისცემს შეამჩნიონ ძალადობის სხვადასხვა ფორმები და ხმა აიმაღლონ მის წინააღმდეგ. ანალოგიურად მნიშვნელოვანია ინფორმაციის მიწოდება მსხვერპლთათვის, რათა მათ იცოდნენ თუ ვის შეიძლება მიმართონ დახმარებისთვის და რა ტიპის დახმარებაა ხელმისაწვდომი.
შინაარსობრივად, რეიტინგულ გადაცემებში სხვადასხვა აქტუალური თემის გარშემო დიალოგის წარმოების დროს, აქცენტი უნდა გაკეთდეს ერთის მხრივ, არსებული მანკიერი სოციალური ნორმების უარყოფითი და უსარგებლო მხარეების წარმოჩენაზე (რაც მოიცავს როგორც ბავშვის აღზრდის პროცესში ძალადობრივი მეთოდების გამოყენებას, აგრეთვე საზოგადოებაში მეტწილად გაბატონებულ შეუტყობინებლობის ტენდენციას) და მეორეს მხრივ - აღზრდის ალტერნატიული, პოზიტიური მეთოდოლოგიის წინ წამოწევაზე. დისკუსიების სწორი მიმართულებით წაყვანისთვის კი, საჭირო იქნება ჩართული მხარეების წინასწარი ინფორმირება და მომზადება.
3 წლის განმავლობაში ყოვლწლიურად, არანაკლებ ორ თვეში ერთხელ რეიტინგულ გადაცემებში თემის სიმწვავის წარმოჩენით გავლენას მოვახდენთ მოსახლეობის 75%-ზე და სამი წლის პერსპექტივაში ოჯახში ბავშვზე ფიზიკური ძალადობის, როგორც აღზრდის მისაღები მეთოდის მიმართ პოზიტიურ დამოკიდებულებას შევამცირებთ 20%-ით. თავის მხრივ აღნიშნული შეამცირებს დანაშაულის დონეს და გაზრდის კეთილდღეობის და ჯანმრთელობის საერთო მაჩვენებლებს საქართველოში. სხვა ალტერნატივებთან შედარებით აღნიშნული ალტერნატივა გამოირჩევა ხარჯების სიმცირითაც.

II ალტერნატივა: 3 წლის განმავლობაში რეიტინგულ ტელევიზიებში ყოველკვირეულად პოზიტიური აღზრდის მეთოდების შესახებ ვიდეორგოლების განთავსება.

საზოგადოებაში არასრულწლოვანთა აღზრდის პოზიტიური ნორმების დამკვიდრების მიზნით აუცილებელი იქნება ბავშვთა აღზრდის პოზიტიური მეთოდების ამსახველი მაგალითების ვიდეორგოლების შემუშავება და რეიტინგულ ტელევიზიებში განთავსება. გრძელვადიან პერსპექტივაში პოზიტიური აღზრდის სტილის  ეფექტის დემონსტრირება შესაძლოა იქცეს სოციალური ნორმების ტრანსფორმაციის წინაპირობად, რადგან, საბოლოო ჯამში, საზოგადოების სხვადასხვა ჯგუფების მოსაზრებებს შორის არ არის განსხვავება იმის თაობაზე, რომ აღზრდის პროცესი პირველ რიგში უნდა ემსახურებოდეს ბავშვის ინტერესებს და იყოს მისი სრულფასოვან და ჰარმონიულ პიროვნებად ჩამოყალიბების წინაპირობა.  ამ მიზანსა და გამოყენებულ მეთოდებს შორის ლოგიკური შეუსაბამობის გამოვლენა არის ალტერნატიული მოდელის არსებობის აუცილებლობის გაცნობიერების და მისი შექმნის სტიმულირების ერთ-ერთი ამოსავალი წერტილი.
სამი წლის განმავლობაში რეიტინგულ ტელევიზიებში ყოველკვირეულად პოზიტიური აღზრდის მეთოდების შესახებ ვიდეორგოლების განთავსებით გავლენას მოვახდენთ მოსახლეობის 90%-ზე და სამი წლის პერსპექტივაში ოჯახში ბავშვზე ფიზიკური ძალადობის, როგორც აღზრდის მისაღები მეთოდის მიმართ პოზიტიურ დამოკიდებულებას შევამცირებთ 30%-ით. თავის მხრივ აღნიშნული შეამცირებს დანაშაულის დონეს და გაზრდის კეთილდღეობის და ჯანმრთელობის საერთო მაჩვენებლებს საქართველოში და ამავდროულად ხელს შეუწყობს ბავშვთა აღზრდის პოზიტიური ნორმების დამკვიდრებას და ადამაინური უფლებების დაცვას. სხვა ალტერნატივებთან შედარებით აღნიშნული ალტერნატივა გამოირჩევა ხარჯების სიდიდით.

III ალტერნატივა: 3 წლის განმავლობაში ყოველწლიურად, სხვადასხვა რეგიონის 10 საჯარო სკოლის მოსწავლეთა მშობლებთან ცნობიერების ამაღლებასთან დაკავშირებული შეხვედრების ჩატარება.

მნიშვნელოვანია, რომ სკოლებში მშობლებისთვის მოეწყოს სემინარები (თუნდაც მშობელთა კრების ფორმატში), სადაც მშობლებს მიაწვდიან ინფორმაციას (მაგ. სკოლის ფსიქოლოგები) ოჯახში ძალადობის თემაზე, განსაკუთრებით ბავშვების ფსიქიკაზე მისი მავნე ზემოქმედების შესახებ. მშობლებს უნდა განემარტოთ, რომ ბავშვების ჯანმრთელობა ზიანდება იმ შემთხვევაშიც, როდესაც ძალადობა უშუალოდ მათზე არ ხორციელდება და ისინი მხოლოდ მსგავსი ქმედებების მოწმენი არიან. 
3 წლის განმავლობაში ყოველწლიურად, სხვადასხვა რეგიონის 10 საჯარო სკოლის მოსწავლეთა მშობლებთან ცნობიერების ამაღლებასთან დაკავშირებული შეხვედრების ჩატარებით გავლენას მოვახდენთ მოსახლეობის 25%-ზე და სამი წლის პერსპექტივაში ოჯახში ბავშვზე ფიზიკური ძალადობის, როგორც აღზრდის მისაღები მეთოდის მიმართ პოზიტიურ დამოკიდებულებას შევამცირებთ 10%-ით. 

ცხრილი N3: ეფექტიანობის მულტიფაქტორული ანალიზის შედეგები
	კრიტერიუმები
	1.ღირებულება/ ბიუჯეტი
	2.საზოგადოებრივი აზრის ცვლილების შესაძლებლობა
	3.ეფექტის რაოდენიობრივი მასშტაბის ოდენობა
	4.შესრუ-ლებადობა
	სულ

	კრიტერიუმის წონა (100%)
	15%
	35%
	25%
	25%
	100%

	I ალტერნატივა
	5
5X1.5=7.5
	3
3X3.5=10.5
	5
5X2.5=12.5
	5
5X2.5=12.5
	43

	II ალტერნატივა
	1
1X1.5=1.5
	5
5X3.5=17.5
	5
5X2.5=12.5
	5
5X2.5=12.5
	44

	III ალტერნატივა
	3
3X1.5=4.5
	1
1X3.5=3.5
	1
1X2.5=2.5
	3
3X2.5=7.5
	18




როგორც ზემოთ აღინიშნა, განხილული ალტერნატივებიდან პრობლემის გადაჭრის საუკეთესო გზას წარმოადგენს მეორე ალტერნატივა - „3 წლის განმავლობაში რეიტინგულ ტელევიზიებში ყოველკვირეულად პოზიტიური აღზრდის მეთოდების შესახებ ვიდეორგოლების განთავსება“.
შერჩეული ალტერნატივის უპირატესობა, სხვა ალტერნატივებთან შედარებით, დადასტურდა ეფექტიანობის მულტიფაქტორული ანალიზის მეშვეობით. ეს უპირატესობა გამოიკვეთა ისეთ კრიტერიუმებთან დაკავშირებით, როგორებიცაა: საზოგადოებრივი აზრის ცვლილების შესაძლებლობა, ეფექტის რაოდენობრივი მასშტაბის ოდენობით და დასახული ამოცანის (3 წლის განმავლობაში, ოჯახში ბავშვზე ფიზიკური ძალადობის, როგორც აღზრდის მისაღები მეთოდის მიმართ პოზიტიური დამოკიდებულების 30%-ით შემცირება) მიღწევადობით.

[bookmark: _Toc536122041]რეკომენდაციები

ალტერნატივის პრაქტიკაში დასანერგად მიზანშეწონილია, რომ განხორციელდეს:
· საქართველოს რეალობაზე მორგებული პოზიტიური აღზრდის მეთოდების შემუშავება
· საქართველოს რეალობაზე მორგებული პოზიტიური აღზრდის მეთოდების ამსახველი ვიდეო რგოლების მომზადება
· რეიტინგული ტელევიზიების გამოვლენის მექანიზმის შემუშავება
· მომზადებული ვიდეო რგოლების ტელევიზიებში განთავსება

ცხრილი N4: სამოქმედო გეგმა 
	მიზანი 
(impact)
	ამოცანა 
(outcome)
	საქმიანობა 
(activities)
	შემსრულებელი
	განხორციელების ვადები
	ინდიკატორი
	ბიუჯეტი, ლარი

	1. ოჯახში ბავშვზე ფიზიკური ზეწოლის/ძალადობის, როგორც აღზრდის მისაღები მეთოდის მიმართ დამოკიდებულების შეცვლა

	1.1. 3 წლის განმავლობაში, ოჯახში ბავშვზე ფიზიკური ძალადობის, როგორც აღზრდის მისაღები მეთოდის მიმართ პოზიტიური დამოკიდებულების 30%-ით შემცირება
	1.1.1. საქართველოს რეალობაზე მორგებული პოზიტიური აღზრდის მეთოდების შემუშავება
	პროექტის გუნდი;
ექსპერტები;
	პროექტის დასაწყისში # 1.1.3. აქტივობის პარალელრად
	შემუშავებული მეთოდების რაოდენობა (≈3-4)
	15000

	
	
	1.1.2. საქართველოს რეალობაზე მორგებული პოზიტიური აღზრდის მეთოდების ამსახველი ვიდეო რგოლების მომზადება
	პროექტის გუნდი;

	აქტივობების # 1.1.1. და # 1.1.3. -ის დასრულების შემდეგ
	ვიდეო რგოლების რაოდენობა და ხანგრძლივობა (წელიწადში 10 რგოლი, საშუალოდ 3 წუთიანი ხანგრძლივობის)
	90,000

	
	
	1.1.3. რეიტინგული ტელევიზიების გამოვლენის მექანიზმის შემუშავება
	პროექტის გუნდი;
ექსპერტები;
	პროექტის დასაწყისში # 1.1.1. აქტივობის პარალელრად
	ტელევიზიების რაოდენობა (3-4)
	5000

	
	
	1.1.4. მომზადებული ვიდეო რგოლების ტელევიზიებში განთავსება
	პროექტის გუნდი;

	აქტივობის # 1.1.2. -ის  დასრულების შემდეგ
	განთავსებული ვიდეორგოლების რაოდენობა, ხანგრძლივობა და სიხშირე (წელიწადში 10 რგოლი, საშუალოდ 3 წუთიანი ხანგრძლივობის)
	10,000

	
	
	1.1.5. მონიტორინგი
	პროექტის გუნდი;

	კვარტალურად

	მონიტორინგის შედეგების ამსახველი დოკუმენტი
	9,000

	
	
	1.1.6. შეფასება
	პროექტის გუნდი;

	ყოველწლიურად

	შეფასების ამსახველი დოკუმენტი
	15,000

აღნიშნული პოლიტიკის დოკუმენტის მთავარ მიზანს წარმოადგენს იმ ძირითადი პრობლემის მოგვარების გზის გამონახვა, რომელიც დაკავშირებულია ოჯახში არასრულწლოვანზე ძალადობასთან. როგორც ზემოთ აღინიშნა, სამი წლის განმავლობაში ოჯახში ბავშვზე ფიზიკური ძალადობის, როგორც აღზრდის მისაღები მეთოდის მიმართ პოზიტიური დამოკიდებულების 30%-ით შემცირების მიზნით ეფექტიანობის მულტიფაქტორულ ანალიზზე დაყრდნობით წარმოდგენილი ალტერნატივებიდან  შერჩეულ იქნა II ალტერნატივა, რომელიც გულისხმობს კვალიფიციური პროექტის გუნდის წევრების და ექსპერტების მონაწილეობით საქართველოს რეალობაზე მორგებული პოზიტიური აღზრდის მეთოდების ამსახველი ვიდეო რგოლების მომზადებას და 3 წლის განმავლობაში რეიტინგულ ტელევიზიებში ყოველკვირეულად პოზიტიური აღზრდის მეთოდების შესახებ ვიდეორგოლების განთავსებას. აღნიშნული ალტერნატივის დადებითი და უარყოფითი მხარეების შეფასებით გამოიკვეთა, რომ სხვა ალტერნატივებთან შედარებით აღნიშნული ალტერნატივა გამოირჩევა მაღალი დანახარჯებით. თუმცა გამომდინარე იქიდან, რომ ხშირია საერთაშორისო ორგანიზაციების მხრიდან (UNICEF, USAID და სხვა) მსგავსი პროექტების და ინიციატივების დაფინანსების შემთხვებები, როგორც საქართველოს ასევე მსოფლიოს მასშტაბით, აღნიშნული ორგანიზაციებიდან დაფინანსების მოპოვებით პრაქტიკულად უმნიშვნელო ხარჯებით მივიღებთ შედეგს, რომელიც საზოგადოებაში ხელს შეუწყობს ბავშვთა აღზრდის პოზიტიური ნორმების დამკვიდრებას და ადამაინური უფლებების დაცვას.

1. გაეროს ბავშვთა ფონდი: სოციალური ნორმების ანალიზი ბავშვთა მიმართ ძალადობის კონტექსტში, 2016: http://unicef.ge/uploads/Report-Social-Norms-Analysis_GE_Final.pdf
2. საქართველოს შინაგან საქმეთა სამინისტრო: www.police.ge

4. სოციალური მომსახურების სააგენტო: www.ssa.gov.ge
5. Delegation of the European Union to Georgia. EU and UNICEF launch End Violence campaign to change social norms on violence against children: https://eeas.europa.eu/delegations/georgia/45728/node/45728_sv
6. European Status Report on Preventing Child Maltreatment 2018: http://www.euro.who.int/__data/assets/pdf_file/0017/381140/wh12-ecm-rep-eng.pdf?ua=1
7. UNICEF . Annual Report 2017 - Georgia: https://www.unicef.org/about/annualreport/files/Georgia_2017_COAR.PDF
8. UNICEF. For every child: https://www.unicef.org/research-and-reports
9. United Nations. Sustainable Development Goals: Knowledge Platform: https://sustainabledevelopment.un.org/topics/violenceagainstchildren
10. World Health Organization. Child Violence: https://www.who.int/en/news-room/fact-sheets/detail/child-maltreatment
11. World Health Organization. Violence Against Children: https://www.who.int/mediacentre/factsheets/violence-against-children/en/

ქალი	
2015	2016	2017	2018	36	60	57	107	კაცი	
2015	2016	2017	2018	51	79	103	164	

ოჯახში ძალადობის სტატისტიკა ძირითადი ფორმების მიხედვით 2015-2018 წწ
ფიზიკური	
2015	2016	2017	2018	1208	1151	990	1636	ფსიქოლოგიური	
2015	2016	2017	2018	2626	3001	4176	6895	

